
Аннотация
к рабочей программе по марийскому языку для 5-9 классов

	Предметная область: родной (горномарийский) язык 

	Статус

	Рабочие программы по марийскому языку составлены на основе

Федерального образовательного стандарта, «Примерной программы по марийскому языку для основной школы. 5-9 классы. Подготовили З. В.Учаев, В. В. Кузнецов, Н. В. Кузнецова. Йошкар-Ола, 2013.»

· учебного плана МБОУ «Малосундырская-Шиндыръяльская ООШ»

	Место в учебном плане

	Федеральный базисный (образовательный) учебный план для образовательных

учреждений Российской Федерации предусматривает изучение марийского  (горномарийского) языка на этапе среднего общего образования по базовой сетке в объёме: 255 часов в год по классам: 5 класс—68 часов, 6 класс—51 час, 7 класс—51 час, 8 класс—51час, 9 класс—34часа.

Программа базовая. 

	УМК, обеспечивающий преподавание учебного предмета

	1. Марийский язык: пособие для учащихся 5 класса. Авторы: Павлова Н.И., Данилова Т.К. - Й-Ола, Марийское книжное издательство, 2012.

2.Задания для развития речи : пособие для учащихся 5–7 классов / перевод с  лугомарийского языка Н.В. Лихачевой. – Йошкар-Ола: Марийское книжное издательство, 2005. – 192 с.

3.Данилова Т.К., Павлова Н.М. Рабочая тетрадь. 5 класс.-Йошкар-Ола: Марийский институт образования, 2016.

4.Марийский язык: пособие для учащихся 6 класса / О.С.Микрякова, Н.М. Павлова, Р.К.Першуткина, Н.В. Тюпакова.- ЙошкарОла: Марийский институт образования, 2017.

5.Марийский язык: пособие для учащихся 7 класса/ О.С.Микрякова, Н.М.Павлова, Р.К.Першуткина, Н.В.Тюпакова. – Йошкар-Ола: Марийский институт образования, 2019

6.Марийский язык: пособие для учащихся 8 класса/ О.С.Микрякова, Н.М.Павлова, Р.К.Першуткина, Н.В.Тюпакова. – Йошкар-Ола: Марийский институт образования, 2020
7.Н.А. Саракеева, Я.И. Саракеев Учебник марийского языка для 8-9  классов. - Йошкар-Ола: Марийское книжное издательство, 1993.


	Цели и задачи учебной дисциплины

	В результате изучения марийского (горномарийского) языка ученик должен:

знать/понимать:

-изученные основные сведения о языке.

-определения основных изучаемых языковых явлений, речеведческих

понятий, пунктуационных правил.

-обосновывать свои ответы, приводя нужные примеры.

уметь:

-производить все виды разборов: фонетический, морфемный,

словообразовательный, морфологический, синтаксический, стилистический.

-составлять простые и сложные предложения разных типов,

пользоваться синтаксическими синонимами в соответствии с содержанием и

стилем создаваемого текста;

-определять стиль и тип текста;

-соблюдать все основные нормы литературного языка.

-использовать приобретенные знания и умения в практической

деятельности и повседневной жизни для:

-создания текстов разных стилей и типов речи; подготовки доклада на

историко-литературную тему по одному источнику; составления тезисов или

конспекта небольшой литературно-критической статьи (или фрагмента

большой статьи); написания сочинения публицистического характера; для

оформления деловой документации (заявление, автобиография.)

-соблюдения при общении с собеседниками соответствующего

речевого этикета.




Ынгылдарымаш

1993 ин 24 июньын, Мары Эл Республикын Конституцижы семынь, Мары Эл Республикышты руш, алык мары, кырык мары йылмывлалан кугижаншы статусым пумы.

1995 ин 26 октябрьын Мары Эл Республикын Кугижаншы погынымаш законым пингыдемден: «Государственными языками Республики Марий Эл являются марийский (горный и луговой) и русский языки».

Школым тымень пытарышы эдем семня, пашкуды лошты веле агыл, тенгеок халык анзылны хоть-махань аудиторишты, учрежденишты, радио да телевидеништат сылны кырык мары йылмы доно попен да шанымашыжым колыштшы якте шоктен мыштышашлык. Кырык мары йылмы негыцеш тетя ышкымым видымы этика нормывлам ылыммашты тышлаш, ышке ашкылвлажылан акым пуаш тыменьшашлык.
Школ планышты тыменьмы предметын варжы

Россий Федерацишты цила халык ышке туан йылмыжым тымень кердеш. Тынг  школышты йылмы урокым эртараш цилажы 255 цаш айыралтеш. Классвла йыде тенге пайылалтеш: 5 класс - 68 цаш, 6 класс-51 цаш, 7 класс - 51 цаш, 8 класс-51 цаш, 9 класс - 34 цаш. 

Шачмы йылмым малын тымдена? Мары йылмы – тиды мары халыкын шачмы йылмыжы, сек кого пайдажы. Атя-авин ныжга юкыштым колын, тетя тыдын доно изинекок палымы лиэш. Школ ти корным цашаным да сусум ышташ палша. Ик йонжы – тишкевек погымы палымашыжым царныде келгемден да кымдаэмден толмаш.

Шачмы йылмым пыт тыменьын, тетявла ылымашым ынгылат, тенге ышыштым пайдарат да анзыкылаш ылымаш дон пашаштылан керал вим школышток погат. Тишец раскыдын каеш: мары йылмы школышты тыменьмы логыц ик предмет веле агыл, тыдын кералжы шукеш кымда. Тынгжы – тиды ышан у йыхым куштымы ынян йон.

Хоть-махань предметым тыменеш гынят, мары тетя урокышты марла шаналтыде ак керд. Малын тенге лиэш, палы: йылмы дон ыш айыраш лидымыла кылдалт шалгат, ныны мыжыр пелаш гань икты-весыштылан виангашышты палшат. Тенге эчеат шачмы йылмын ылымашышты кералжы яжон каеш.

Шачмы йылмым тымдымаш воспитани паша гыцат айырлышашлык агыл, вес семыньжы линат ак керд. Вет цила урокышты тиды цаклалтдеок ышталтеш. Самырык эдем ышыжы доно, йангжы доно урок гыц урокыш кушкын толеш. 

Йылмым палыде, ышке шанымашым келесен пуаш ак ли. Раскыдын шайыштмы веле хоть-кўмат олмыктара, эдем дон эдем лоштышы попымы кылым куштылта. Тидым шотыш налын, урок тетялан лывыргы йылман, ышан лин кушкаш палша.

Мары йылмы доно ыштымы цила пашам кым кого тышкашкы цымыраш лиэш. Ныны икты-весышты доно айыраш лидымыла кылдалт шалгат:

1 Йылмы наукын негыцшым тыменьмаш, тынамок фонетика, орфоэпи, лексика, шамак ышталтмаш, морфологи, синтаксис да стилистика гишан тынг палымаш пуалтеш;

2 Тыменьшывлан  шамак пайдаштым царныде шукемден толмаш; попымы да сирымы годым грамматикым тышлымы мастарлыкыштым виангдымаш; литературный йылмын нормыжым цилагеок тышлаш цацымаш; шанымашым раскыдын шайышт да сирен мышташ тымдымаш;

3 Орфографи да пунктуаци правилым яжон кычылт мышташ тымдымаш.
Мары йылмым тымдымаш, тыдын сылны ылмыжым соок ашындарымы, яжо примервла доно пингыдемдымы, ышке шанымашнам шачмы йылмы доно раскыдын да куштылгын пачын пуаш лимы корны доно эртымаш. Тидым тетя каждый кечын шижын шалгышашлык.

Мам тыменяш? Махань шанымаш доно тымдаш? Ти кок ядмаш икты-весышты доно айыраш лидымыла кылдалт шалгат. Школышты тымдымашын негыцшы – тиды кызытшы кырык мары литературный йылмы.

Шачмы йылмы раскыдын кылдалдтшы система семынь тыменялтеш. Ти системын лаштыквлажы:1. Фонетика. Орфоэпи. 2. Лексика да фразеологи.3. Шамакын составшы. 4. Шамак ышталтмаш. 5.Грамматика (морфологи да синтаксис) 6. Йылмы лывыртымы паша. 7. Сираш тымдымаш. Орфографи да пунктуаци.8. Стилистика.

Каждый ти лаштык гишан школышты тынг палымаш пуалтеш. 

Школышты йылмым шукы монгыр гыц шымлена: значенижым, формыжым да кычылталтмыжым (сирымаштат, попымы годымат) тышлена, тергена. Теорим (правилым) тыменьде, пингыды палымаш лин ак керд.

Раскыдын попен-сирен кердшы, яжон тумаен да ынгылен колышт мыштышы эдемым куштымаш -  мары йылмы предметын мычаш цельжы. Йамды правилым ышышты кычаш нелы. А ышке тышлымы семынь пален налмы научный ынгылымаш йылмын цила яжожым йангышты куштылгын перегаш да кычылт мышташ кымда йоным пуа. Ышкевуя тышлен налмы палымаш веле сек пингыды, шукеш ашындаріатеш. Седындон урокышты йылмы фактым ланзылымаш тынг варым налшашлык.

Учебник дон учебный пособивла, текстым айырен налын мыштымаш - ти программым ылымашыш пыртымашты ик тынг варым налыт. 

Шачмы йылмым тымдымашты паснаок керал паша техень лишашлык:

- шамак пайдам царныде шарен-кымдаэмден толын, тетян йанг дон ышыжым иканашты шукемден шалгаш, свет вылнышы ылымашым тор ынгылаш палшаш;

- йылмы гишан у гыц у палымашым налын, тетялан ышке палымашыжым со кымдаэмден миаш йоным ышташ;

- палымашым погымы да шарымы сакой йон доно палдырташ: книга доно пашам ышташ, конспектым сираш, сакой лымдер да молы справочный материал доно пайдаланен мышташ тымдаш, Интернет материалым мон да кералжым айырен лыкташ тымдаш;

- йылмы доно пайдаланен мышташ тымдаш: тетя лыдын, сирен, попен да колышт мыштыжы.

Тыменьшы школышты налмы палымашыжым ышке ылымаштыжїы ашкыл йыде керал семынь кычылт мыштышашлык. Тынам веле мары йылмы керал предмет семынь ышке пашажым сылен налын кердеш. Мары йылмым ышкымжымат туан халыкнан историжын корны доно царныде вианг, вашталт толшы кого пайда семынь аклыде ак ли.

Шачмы йылмым тымдымаш мары халыкын истори ежынгвлажым, культурыжым, икманаш, йылмын пуйырымашыжым ти предметлан лишыл йон доно шымлымы гыц карангшашлык агыл. Техень сек керал йон  - мары йылмы учебник дон учебный пособивлашты шукы йиш упражнени. Ныны мары халыкын национальный цырежым яжо текствла палшымы доно раскыдын пачын пуэн кердыт. Туан халыкна доно когоэшнен, вес халыквламат шотеш пиштымы кайыш каждый ырвезы дон ыдырын лишашлык.

У жепын ядмыжы – шачмы йылмым палышы да тыдын доно пайдаланен мыштышы йыхым кушташ.

Школышты тыменьшын сек пытариок литературно хытырен, сылнын лыдын да тор сирен мыштымыжы и гыц ишкы яжоэм толжы. Тидын годым грамотым мыштен кычылтмы веле чыды, шаян стиль айыртемжат сакой монгыр гыц пачылтшашлык.

Тетян творческий мастарлыкшым виангдымашат пытартыш варышты лишашлык агыл. Цила паша лошты иктыжы паснаок айыртемалтеш – тиды шачмы йылмым тыменьшылашты ыдыр-ырвезывла пумы пашам ышкевуя (самостоятельно) ыштымы мастарлыкым погышашлык да со виангден шалгышашлык ылыт. Ылымашты техень эдем веле ышке корныжым, цашыжым да сусужым моэш. Седындон йылмым школышты грамматикылан  верц веле агыл тымдымыла, ти пашан сек кералжы – самырык йыхым ышке цашыжы верц анзыкыла кого пашаэш йамдылымашты.

Шачмы йылмым тымдымаш воспитани паша гыцат карангшашлык агыл. 
Программын чангалтмыжы. Кыдалаш школан йамдылымы мары йылмы доно программа  - тымдымы пашашты тынг документ. Тыды тетявлалан шачмы йылмы гишан махань да маняр палымашым пуаш керал гишан палемда. Программа предметын сакой лаштыкшым тыменьмы радым палемда, ныны лоштышы кылым класс гыц классыш пингыдемден толаш йоным ышта.

5-шы классын программыжы пытари йылмы гишан шая гыц тынгалеш, вара 4-шы классышты тыменьмым ашындарымы гыц, вара теве мам тыменяш шўда:

1 Шамак сочетании да предложении гишан тыменьшывлан палымашыштым келгемдаш да кымдаэмдаш;

2 Фонетика, графика, орфографи да орфоэпи доно паша;

3 Лексика гишан ынгылымаш;

4 Шамакын составшы, ышталтмыжы, шамак ыштымы сакой йон. И мычкы текст доно паша ышталтеш.
6-7 классвлашты морфологи дон орфографи, а 8-9 классвлашты синтаксис дон пунктуаци тыменялтыт.

Программын ик айыртемжы техень: тиды 

1 школышты тымдымы пашам мары йылмы наукын кызыт виангмы кўкшыцшы докы лишемда;

2 тынамок шукы ядмаш (материал) гыц утларак кералжым, тетялан ынгылаш лимыжым веле тыменяш шўда;

3 теорим практика доно цат кылдаш – йылмы палымашым кычылт мышташ – корным палемда. Ти паша урокышты тынг варым налшашлык. Седындон цила тема паштекок практический задани гишан попалтеш.
Эче программа каждый класслан техень лаштыкым пуа: тыменьшы и мычашеш  мам ыштен мыштышашлык. Тенге икты-весышты гыц айыраш лидымы кок ынгылымаш шачеш: палымаш да мыштымаш. Лоштышты лачокат цаткыды кыл лиэш гынь веле тымдымаш пашан пайдажы гишан келесен кердына.

Программа седындон ваш кылдалтшы кок лаштыкеш шелалтеш. Нынын негыцеш: 1) тыменьшы йылмы наукын сакой лаштыкшы гишан теоретический палымашым налшашлык да 2) ты палымашым кычылт мыштышашлык (попымы да сирымы йылмыжы раскыды, лывыргы лишашлык, шамакым тор сирен мыштышашлык, препинани знакым самынь гыц пасна шындышашлык). 

Программын шўдымыжым цилаге ылымашыш пыртен, школ 9-шы класс гыц яжон лыдын, сирен, попен мыштышы, йылмы мастарлыкшым пакыла виангден кердшы самырык эдемвлам тымден лыктеш. Тенгежы, мары йылмы – нынылан общий образованим пушы керал ик негыц. 

Программым Мары Эл Республикын государственный документшы семынь кидыш налын, тымдышы тыдым цила хала ыштен шоктышашлык, каждый урок тыменьшывлалан пайдам кандыжы манын, тыды цацышашлык.

Тыменьмы и мычкы контрольный паша тинары лишашлык.

	
	Класс
	5
	6
	7
	8
	9

	1
	Диктант (Йылмы урокышты)
	6
	6
	6
	4
	4

	2
	Изложени:

А) Йылмы урокышты

Б) Литература урокышты
	2

2
	2

2
	2

2
	2

2
	4

-

	3
	Сочинени:

А) Йылмы урокышты

Б) Литература урокышты
	2

2
	2

2
	2

2
	2

2
	2

4


Тыменьмы предметым шымлымы лактыш
Личностный  лактыш:
· кырык мары йылмым кырык мары халыкын тынг национально-культурный ценностьшы семынь ынгылымаш, личностьын интеллектуальный, творческий, моральный качествывлан виангмашты туан йылмын варжым шижмаш;

· туан йылмым шотеш пиштымаш, тыдын верц когоэшнымаш, национальный культура семынь шачмы йылмын ирежым перегымаш, попен мыштымым яжоэмдымаш;

· попымы годым ышкымын шижмашым, шанымашым раскыдын пачын пуаш келшышы шая пайдам кычылтмаш; ышке шаям шымлымы негыцеш ыппсьшым аклымаш.

Метапредметный   лактыш:

1. Цила йиш йылмы пашам кычылт мыштымаш:

· колмы да сирымы информацим тор ынгылымаш;

· сакой статян лыдмаш;

      -    сакой стиль, жанр доно сирымы текстым ынгылымаш;

· сакой источникышты керал информацим кычалмаш; лымдервла доно пашалымаш;

· тема семынь керал материалым айырымаш; ышке вуя келшен толшы информацим кычалмаш, тыдым керал семынь вашталтымаш;

· (ышкевуя аль иквареш) тыменьшашлык  пашан цельжым, ыштышашлыкын  радыжым ынгылымаш, паша лактышым аклымаш да тыдым  сирен аль устно келесымаш;

· ышке шанымашым сирен аль устно куштылгын, тор чангымаш;

· доклад, сакой шая доно ышке иготлан ярал тангвла анзылны выступайымаш.

2. Налмы палымаш, мыштымашым каждый кечаш ылымашышты кычылтмаш.

3. Йыр ылшы эдемвла доно попен мыштымаш; иквареш пашам ыштымы годым,  кангашымы годым шаяшты этикет нормывлам  тышлымаш.

Предметный лактыш:

1.Туан йылмын кералжым, халыкын культура да йылмы лоштышы кылым, ылымашышты шачмы йылмын варжым ынгылымаш.

2.Эдемын интеллектуальный, творческий мыштымашым виангдымашты, тенгеок ышкымым виангдымы годым кырык мары йылмын тынг варжым ынгылымаш.

3.Цила йиш йылмы пашам ыштен мыштымаш:

лыдмаш да лыдмым ынгылымаш:

· сирымы аль устный информацим тор ынгылымаш (текстын  темыжы, цельжы, тынг да тынг агыл информаци);

· сакой стиль, жанран текствлам сакой статян лыдмаш (анжен лактын, палымы  лин, шымлен);

· лыдмы текстым  вашталтен кердмаш (тыдылан планым, тезисым ыштымаш);

· сакой лымдерым кычылтмаш;

· сакой стиль,  жанран текстым ынгылымаш; колмы текстым  ынгылымаш, тыдын тынг шанымашыжым келесымаш аль керал  информацим айырымаш;

· келесымы шаявлам содержани, стилистика айыртем, сылнештарымы йон шотышты айырымаш да тангаштарымаш;

попымаш да сирымаш:

· колыштмы аль лыдмы текстым устно аль сирен анжыктымаш (тырыс содержаним пуаш, планым аль тезисым ышташ);

· ышке шанымашым куштылгын, тор сирен аль устно келесымаш, текстым  чангымы тергымашвлам шокташ (темылан кынештарымаш, шанымашым рады доно пачын пумаш, шанымашвлам икыжак-икты доно кылдымаш); йыр  ылшы событим, ужмым, колмым, лыдмым  тор аклымаш;

· сакой йиш, стилян текстым  чангымаш; сакой жанран текстым  сирымаш (шайыштмаш, акым пумаш, сирмаш, расписка, заявлени, доверенность);

· сакой йиш монолог, диалог шаям кычылтмаш; ышке иготашанвла анзылны кого агыл доклад доно выступайымаш;
· -попымы годым  кызытшы кырык мары йылмын орфоэпи, лексика, грамматика, стилистика тергымашвлам тышлымаш; сирымы годым  орфографи да пунктуаци нормывлам шотыш налмаш;

· попымы этикет нормывлам тышлен, шаям видымаш;

· ышке шаям содержани, чангымы шотышты аклымаш; грамматический да йылмы  самыньвлам, акситывлам цаклымаш да торлымаш; ышкевуя чангымы текствлам торлымаш да яжоэмдымаш.

4. Шачмы йылмы гишан научный палымашым налмаш; тыдын единицывлажы да кукшыцвлажы лоштышы кылым ьшгылымаш.
5. Лингвистикын тынг ынгылымашвлажым палымаш: лингвистика, тыдын тынг лаштыквлажы; йылмы да попымаш, шаям колтымаш, сирымы да устный шая; монолог да диалог; попымы ситуаци; попымы йиш (повествовани, описани, шаныкальшаш);текст; йылмын тынг единицывлажы, нынын палывлашты да кычылтмы айыртемышты.

6. Шамакым сакой статян ланзылымаш (фонетически, состав доно, ыштталтмы доно, лексически, морфологически), шамак  кылдышым да предложеним синтаксически ланзылымаш; текстам содержани, тынг палык да рады, сылнештарымы йонвлам кычылтмы шотышты ланзылымаш.

      Шачмы йылмын сылныжым ынгылымаш, сылнышая текстым ланзылымы годым йылмын сылнылыкшым аклымаш.

Школым тымень пытарышы эдем семня, пашкуды лошты веле агыл, тенгеок халык анзылны хоть-махань аудиторишты, учрежденишты, радио да телевидеништат сылны кырык мары йылмы доно попен да шанымашыжым колыштшы якте шоктен мыштышашлык. Кырык мары йылмы негыцеш тетя ышкымым видымы этика нормывлам ылыммашты тышлаш, ышке ашкылвлажылан акым пуаш тыменьшашлык.
